
Maušė sāpnos 
 

Snaudė Maušis jau truobuo, sava gorbelie. Snaudė ė sosapnava.  

Sapnou, ka brauk ruoda so dėdėlio vėlkėnio šonelio. Tas anam pasakuo, kap gīvenos so 

sava gaspaduorio tėn, kor dėdlē baisė šaltē būn. Rokou tas šonātis, ka gaspaduorios esos duors – doud 

jiestė, gerā ožlaika ė dėdlē anou mīl.  

Kažėn kas sobraškiejė pas doris, Maušis pramerkė veizuolus ė mata, ka parēt anuo 

patėis gaspaduorios ė kažin kou nešas po pažastė... Tēp, dėdėlis maišos, vo on tuo maiša – katėna 

abruozds švėit. Ėsėgonda Maušis – vojergau, rēks so kėto katėno vėinamė gorbė gulietė! Kap dabā 

bebūs?!.  

Osėmėiguojės Maušis bova nemažā – jau vuos ne ciela pusdėini snaudės, nebtiemījuos 

atskėrtė, kor tėkros katėns, vo kor tik abruozdielis ontklėjouts ont maišėlelė... Būs anam tėik snaustė 

– pats čiesos i tarnība: pelės oustus jau taikuos nukoustė, vo ons sapnūs so šonėmis rokoujės... 

 

 

 


